
************************ 
 يوه  آکاشوانی  جموں  ہے  باغ علی  طاہر  تيں  خبر  سنُو۔ 

******************** 
CM  CABINET  EXPANSION 

وزير  اعلی  عمر  عبدالله  نے  وزارتی  کونسل  مانہہ  توسيع  غو  اشارو  ديتا  واں  کہيو   
اگست  تيں  بعد  يعنی  يوم  آزادی  غی  تقريبات  تيں  بعد  کابينہ  مانہہ  توسيع    15ہے  جے  

کی  جاسکے۔  سرينگر  مانہہ  جموں  کشمير  غا  بہترين  کهلاڑياں  مانہہ  انعامات  تقسيم  کيا  
عقده  ايک  تقريب  تيں  بعد  ذرائع  ابلاغ  گا  نمائنداں  سنگ  گل   جان  غا  سلسلہ  مانہہ  من 

کرتا  واں  وزير  اعلی  نے  دسيو  جے  جموں  کشمير  غی  وزارتی  کونسل  مانہہ  کسے   
اگست  تيں  پہلاں  توسيع  غو  امکان نی  ہے۔ ميڈيا    15وقت  وی  توسيع  کی  جاسکے۔  ور 

گا  نمائنداں  غی  طرفوں  اس  مجوزه  توسيع  بارے  پچهيا  گيا  اک  سوال  گا  جواب  مانہہ  
انُ  غو  کہنو  تهو  جے  اس  سلسلہ  مانہہ  کم  جاری  ہے۔    

********************* 
CM  SPORTS  AWARDS 

وزير  اعلی  عمر  عبدالله  نے  کل  سرينگر  مانہہ  منعقده  اک  تقريب  غے  دوران  بين   
کهلاڑياں  مانہہ    580ور  نماياں  کارکردگی  دسن  آلا  جموں  کشمير  غا   العقوامی  سطح 

غے  دوران  پيش  کی    25- 2024تے  24- 2023نقد  انعام  تقسيم  کيا۔  يے  نقد  انعام  سال
کهلاڑياں  مانہہ    22گئی  کارکردگياں  غا  اعتراف  مانہہ  دتا  گيا  ہيں  ۔ تقريب  غے  دوران

وزير  اعلی  نے  بزات  خود  انعام  تقسيم  کيا۔  جد  کہ  باقی  کهلاڑياں  نانہہ  براه  راست   
فائدو  منتقلی  غے  ذريعے  انعام  دتا  گيا۔اس  موقع  ور  کهلاڑياں  نانہہ  مبارک  پيش  کرتا   

واں  وزير  اعلی  غو  کہنو  تهو  جے  يو  ٹی   مانہہ  کهيڈ  ٹانچہ  مانہہ  موجود  خلا  گو   
الو کيا  جان  غی  لوڑ  ہے  تے  جموں  کشمير  مانہہ  بُنيادی  سطح  ور  کهيڈ  سہولتاں   از

مانہہ  نماياں  بہتری  آنی  چاہيے۔ انُ  غو  کہنو  تهو  جے  جموں  کشمير  غی  جغرافيائی   
بلندی  آن  آلا  کهلاڑياں  واسطے  اعلی  معيار  غا  تربيتی  مرکز  قائم  کيا  جان  غا  سلسلہ   

 مانہہ  فائده  مند  ثابت  ہوسکے۔ 
************************ 

DEMOGRAPHIC CHANGES  PANEL 
آبادياتی  تبديلی  بارے  مرکزی  سرکار  غا  اک  پينل  غی  طرفوں  کل  جموں  مانہہ  سيول   
   تے  پوليس  غا  عہديداراں  سنگ  اک  ميٹنگ  منعقد  کی  ہے  جس  مانہہ  جموں  خطہ  غا 

کُج  علاقاں  مانہہ  غير  قانونی  طور  ور  بسيا  مہاجرين  غی  وجہ  نال  آئی  آبادياتی  تبديلی  
غو  جائيزو  ليو  گيو۔  يوه  پينل  اج  جموں  خطہ  گا  ايسا  علاقاں  مانہہ  آباد  مہاجرين  غی   
بستياں  غو  دورو  لاويگو  اس  کميٹی  غی  قيادت  رٹائيرڈ جسٹس  پرکاش  پربهاکر  نوليکر   
ماہرين  رٹائرڈ آئی  اے  ايس    3کررہيا  ہيں۔  جس  مانہہ  مردم  شماری  غا  کمشنر  تے 

درگا  شنکر  مشرا  رٹائرڈ  آئی۔پی۔ايس۔بالاجی  سری  وستوا  تے  ڈاکٹر  شميکاروی شامل   
يکرٹری  وی   ايں ۔اس  پينل  مانہہ  وزارت  داخلہ   بارے  غير  ملکی  شعبہ  غا  جائيٹ  س

ممبر  سيکرٹری  گا  طور  ور  شامل  ايں۔  يوه  پينل جموں  خطہ  غا  دوره  غی  خاطر  کل  
جموں  پُجيو۔    



*********************** 
ITOO  DEPTS  REVIEW 

وزير  صحت  سکينہ  اتو   نے  کل  کہيو  ہے  جے  جموں  کشمير  مانہہ  بدهتی  سيلابی   
صورتحال  نانہہ  ديکهتا  واں  ترقياتی  ٹانچہ  غی  تعمير  غا  سلسلہ  مانہہ  ہور  لچکدار  تے  

لاگت  غی  مناسبت  سنگ  فائده  مند  حکمت  عملی  اپنان  غی  لوڑ  ہے  وزير  صحت  نے   
اس  گل  غو  اظہار  کل  سيول  سيکرٹريٹ  جموں  مانہہ  جاری  ترقياتی  کماں  تے  حاليہ    

ات  سنگ  ہوا  نقصان  غے  بعد  بحالی  غا  کماں  گا  جائيزه  غی  خاطر  بدل  پهٹن  گا  واقعي 
منعقده  اک  ميٹنگ  غے  دوران  کہيو  ميٹنگ  غے  دوران  انُہاں  نے  جموں  ڈويزن     

مانہہ  حاليہ  بارشاں  تے  بدل  پهٹن  سنگ  ہوا  نقصان  تيں  بعد  بکه  بکه  محکماں  غی   
طرفوں  جاری  بحالی  غا  کماں  غو  جائيزو  ليا  جان  غے  بعد  ضروری  عوامی  خدمات   

ترقياتی  ٹانچہ  غی  بحالی  صحت  سہولتاں  غی  دستيابی  ضروری  چيزاں  غی  دستيابی   
تے  عوامی  بہبود  تے  تعليمی  شعبہ  سنگ  تعلق  رکهن  آلی  سہولتاں  تے  سکيماں  غو   

 تفصيلی  جائيزو  ليو۔ 
***************************** 

JMC  COMM  SABZI  MANDI 
جموں  ميونسپل  کارپوريشن  غا  کمشنر  ڈاکٹر  ديوانش  يادو  نے کہيو  ہے  جے  پريڈ   

سبزی  منڈی  غی  تعمير  نو  تے  جديد  کاری  سنگ  دُکانداراں  نانہہ  فائدو  وے  غو۔ انُہاں  
نے کہيو  جے  اس  نال  عام  لوکاں  نانہہ  وی   اس  تيں  سہولت  ميسر  آسکے  غی  ۔اک    

پريس  کانفرنس  سنگ  اپنا  خطاب  مانہہ  ڈاکٹر  يادو  نے کہيو  جے  گزشتہ  روز  جے  ايم  
سی  غی  اک  ٹيم   غی  طرفوں  پريڈ  سبزی  منڈی  مانہہ  کی  گئی  اک  بڑی  مسماری    

مانہہ  موجود  دُکاناں  نانہہ  ہٹايو    مہم  غے  دوران  کئی  غير محفوظ  تے  کمزور  حالت 
سالہ  اس  پرُانی  سبزی  منڈی  غی  جديد  کاری  غا  پروجيکٹ  غو  آغاز    100گيو۔  تانجے

 کيو  جاسکے۔ 
************************** 

FRAME BY  FRAME  IFF-JK 
اطلاعات  تے  تعلقات  عامہ  بارے  محکمہ  ڈی  آئی  پی  آر  غی  طرفوں  کل  جموں  مانہہ  

تصوير  با  تصوير  کہانی  سنُان  آلا  افراد  غی  اک  ميٹنگ منعقد ہوئی  تے  ياه  ميٹنگ    
تاريخ  توڑی  جموں  سرينگر  تے  گلمرگ  غا مقامات  ور   10تيں 7آئينده   ستمبر  مہينہ  غی

عقد  کی  گئی  ہے   تيں  پہلاں  من 2026جموں  کشمير  گا  پہلا  بين  العقوامی  فلم  ميلہ  سال 
اس  موقع  ور  اطلاعات  محکمہ  غی  کمشنر  سيکرٹری  آر  ايلائيس  واز  نے  فلمکاراں   
اداکاراں  پروڈيو  سراں  فنکاراں  تے  دوجا  منسلک  افراد  سنگ  مُلاقات  کی  ۔اس  موقع   
ور  موجود  اک  اجتماع  سنگ  خطاب  کرتا  واں  انُہاں  نے  جموں  کشمير  مانہہ  منعقد   

کيا  جان  آلا  اس  پہلا  بين العقوامی  فلم  ميلہ  نانہہ  يو  ٹی  مانہہ  نواں  ثقافتی  دور  شروع  
کيا  جان  غا  سلسلہ  مانہہ  اک  سنگ  ميل  قرار  دتو۔  انُہاں  نے  اس  ميلہ  مانہہ  بڑی    

کاراں  نانہہ  شرکت  غی  دعوت   تعداد  مانہہ  فلمکاراں  پروڈيوسراں  ہدايت  کاراں  تے  ادا
 دتی  ہے۔ 

********************** 
HAR  GHAR  TIRANGA 

ہر  گهر  ترنگا  مہم  جموں  مانہہ  زور  پکڑ رہی  ہے  تے  بکه  بکه  ضلع  انتظاميہ  غی   
سو  ميٹر    6ہزار  1طرفوں  رنگا  رنگ  پروگرام  منعقد  کيا  جارہيا  ہيں  ضلع  دوڈه  مانہہ 



لما  ترنگا  غی  اک  ريلی  کڈهی  گئی ۔  جہڑی  لوکاں  غی  کشش  غو  مرکز  رہی  ۔اس   
ريلی  نانہہ  ڈپٹی  کمشنر  ڈوڈه  کرشن  لعل  نے  چنڈی  دس  غے  روانہ  کيو۔اسے  طرح   

غی  اک  ترنگا  ريلی  گو  اہتمام  ضلع  رام  بن  مانہہ  وی  کيو  گيو  تے  اس  راه  سيلانی   
ا  سر  مانہہ  حُب  الوطنی  غی  کئی  ہور  سرگرمياں  گو  وی  اہتمام  کيو  گيو۔  يہ  مرکز  سن

تمام سرگرميں  ڈپٹی  کمشنر  رام  بن  محمد  الياس  خان  غی  قيادت  مانہہ  منعقد  ہوئيں  اس   
سو  ميٹر  لمو  ترنگو  لوکاں  غی  کشش  غو  مرکز  رہيو  اسے  طرح    5ہزار  1موقع  ور  

 گا  پروگرام  ادهمپور  مانہہ  وی  منعقد  کيا  گيا۔ 
******************** 

WEATHER 
دناں  وستے  خراب  موسم  تے    3محکمہ  موسميات  نے  جموں  کشمير  غے  اندر  اگلا

پاری  بارشاں  غی  پيشن  گوئی  کی  ہے۔اس  دوران  خطہ  جموں  گا  کئی  علاقاں  مانہہ   
غی  کُجه  جگہاں  ور  ہلکی  بارش  گا  امکان  ہيں۔  اج  شديد  تے    پاری  بارش  تے  کشمير

پاری  بارش  ہون  غا  امکان  ہيں  تے  اس  دوران  ايک  يا  دو  ضلعاں  غے  اندر  رات    
غا  وقت  مانہہ   پاری  بارش  غا  امکان  ہيں  اس  دوران  متعلقہ  اتهارٹی  نے کئی  جگہاں   

ور  سيلابی  ريلاں  تيں  علاوه  پسی  پتهر  آن  غی  وی  پيشن  گوئی  کی  ہے  تے لوکاں   
نانہہ  خبر  دار  کيو  ہے  کہ  وے  خطره  آلی  جگہاں تيں  دور  ريں  محکمہ  نے  بارشاں   

اگست   توڑی  جاری  رہن  غی  پيشن  گوئی  کی  ہے۔  19گا  اس  سلسلہ  گا  
****************** 


